
«Яңа ел итекләре» салаты 





Тавык һәм сыр салынган салат бик гади, зәвыклы һәм яңа ел матурлыгы белән аерылып тора.�Салат өчен:�Тавык филесы -200 г.�Каты сыр -100 г�Йомырка  – 2 данә�Кызыл суган  - 0,5 данә�Гранат (зур) - 0,5 данә.�Майонез - 100 г�Шикәр – 1 С. л.�Тоз -тәме�Кара борыч – тәменчә


�Тавык филесын көнбагыш кайнап торган суда әзерлеккә кадәр пешерергә ( якынча 20 минут), аннары суытырга. Йомырканы йомры килеш пешерергә


 (8-10 минут) һәм шулай ук суытырга.�Кызыл суганны вак турарга, шикәр һәм кара борыч тәменчә салырга. Суганны кайнаган суга саласы һәм 10 минутка калдырырга.�Сырны эре угычтан уарга.�Йомыркаларны чистартырга. Бер агын аерырга, калганын эре угычтан уарга.�Суынган тавык филесын эре кисәкләргә турарга.�Суганнан су агызырга, аны сыгарга. Суган, йомырка, сыр (беразын калдырырга) һәм тавык филесын болгатырга. Майонез кушарга.





Газетаны оештыручы һәм баш редактор:


татар теле һәм әдәбияты укытучысы 


Әхмәтгалиева Эльмира Алис  кызы


Редколлегия әгъзасы:  Мифтахетдинова Фирдания Ансар кызы.





Индекс-  422020�
�
 Адрес: ТР,  Арча муниципаль районы ,Яңа Кырлай авылы, Үзәк урам, 2 йорт.





Күңелләрдә мәңге калсын кыңгыраулы �мәктәп еллары

Хөрмәтле  коллегаларым !





           Сезне ихлас күңелдән Яңа ел бәйрәме белән котлыйм! 2025 нчы ел мәгариф тарихында ирешелгән яңа казанышлар,   киләчәккә билгеләгән уй-хыялларыбызны тормышка ашыру мәшәкатьләре белән истә кала. Иң мөһиме - республикада һәм районда тынычлык, төрле милләтләр арасында татулык хөкем сөрсен.  Яңа ел   Республикабыз мәгарифен үстерүдә уңышлы гамәлләр,шатлыклы мизгелләр, киләчәккә өмет һәм ышаныч китерсен. Изге уй-ниятләрегез, хыялларыгыз чынга ашсын. 


           Яңа 2026 нчы  ел бары бәхет-куанычлар гына алып килсен. Туасы таңнар тыныч булсын. Гомер юлларыбыз шатлык белән тулып торсын һәрчак. Кызыклы очрашулар, бәхетле мизгелләр күп булсын! Эшләребездә уңышлар юлдаш булсын, күңелләребездәге мәрхәмәтлелек бар җиһанны яктыртсын. Йортларыбызга авырулар, хәвеф-хәтәрләр, бәла-казалар килмәсен. Гаиләләребездә бәхет уты һәрвакыт сүнмичә янып торсын! Яңа ел белән сезне, киләсе еллар бәхет китерүче еллардан булсын!





Яңа ел бит ул могҗиза, Яңа ел — тылсым.


Яңа елда һәр кылган эш бәхеткә булсын!


Карлар белән бергә җанга ак өмет иңсен.


Яңа елда бар җиһанны тынычлык төрсен!





              Г.Тукай исемендәге Яңа Кырлай урта мәктәбе  җитәкчесе З.И.Хайруллина

Бәйрәм табынына











Бу санда:

Яңа елга матур күрсәткечләр








№�
Предмет�
Укучының фамилиясе, исеме�
Класс�
Урын �
Укытучысы�
�
1�
Рус теле�
Ганеева  Алина�
10�
призер�
Гайфуллина Л.�
�
2�
Рус теле�
Хайдарова Илюза�
9�
призер�
Гайфуллина Л.�
�
3�
Рус теле�
Закирова Илюза�
8�
призер�
Кабирова А.�
�
4�
Литература�
Агеева Катя�
9�
призер�
Гайфуллина Л.�
�
5�
Английский язык�
Шакиров Инсаф�
5�
призер�
Рахимова Р.�
�
6�
Хезмәт�
Сабиров Рәдис�
9�
призер�
Солтанов И.�
�
7�
Экология�
Закиров Ислам�
7�
призер�
Мифтахова Г.�
�
8�
ОБЗР�
Мустафин Камил�
4�
призер�
Зиятова Д.�
�
9�
ОБЗР�
Сабиров Рәдис�
9�
призер�
Шакиров И.�
�
10�
ОБЗР�
Шакиров Инсаф�
5�
призер�
Шакиров И.�
�
11�
Биология�
Закиров Ислам�
7�
призер�
Мифтахова Г.�
�
12�
Биология�
Зайнуллина Гульзия�
8�
призер�
Шакирова К.�
�
13�
Биология�
Шафигуллин Адель�
7�
призер�
Мифтахова Г.�
�
14�
Җәмгыять белеме�
Сафиуллин Раил�
10�
призер�
Шигапова Г.�
�
15�
Хокук нигезләре�
Сафиуллин Раил�
11�
победитель�
Шигапова Г.�
�
16�
Тарих�
Сабирова Алсу�
7�
призер�
Шигапова Г.�
�
17�
Тарих�
Хайдарова	Илюза�
9�
призер�
Шигапова Г.�
�
18�
Тарих�
Шакиров Булат�
8�
призер�
Шигапова Г.�
�
19�
Физкультура�
Агеева Катя�
9�
призер�
Шакиров И.�
�
20�
Татар теле�
Зиятов Фирзар�
4�
призер�
Зиятова Д.�
�
21�
Татар теле�
Хадиева Алия�
5�
призер�
Ахметгалиева Э.�
�
22�
Татар теле�
Хайдарова	Илюза�
9�
призер�
Зарипова М. �
�
23�
Татар теле�
Ганеева	Алина�
9�
призер�
Зарипова М.�
�
24�
Татар әдәбияты�
Сабирова Алсу�
7�
призер�
Ахметгалиева Э.�
�
�
�
�
11�
призер�
�
�
25�
Татар әдәбияты�
Хайдарова	Илюза�
8�
призер�
Зарипова М.�
�
26�
Татар әдәбияты�
Ганеева	Алина�
9�
призер�
Зарипова М.�
�
27�
Татар әдәбияты�
Галимзянов	Ильназ�
9�
призер�
Зарипова М.�
�
Барлыгы�
 3- җиңүче , 27 - призер

«Кышын кошларны ашатыгыз!» экологик акциясе


Татарстан Республикасы территориясендә «Кышын кошларны ашатыгыз!» дигән экологик акциясе тулы көченә бара. Бу игелекле чара, һава торышының суытуы белән бергә, безнең канатлы дусларыбызга ярдәм итү максатыннан оештырылган. Акциягәбалалар бакчалары һәм мәктәпләр бик актив кушылды, аларның катнашуы бу инициативаны тагын да киңрәк һәм мәгънәлерәк итә.					 Акция кысаларында, республиканың төрле почмакларында, балалар бакчаларында һәм мәктәпләрдә төрле күңелле һәм файдалы эшләр башкарыла. Балалар, үз куллары белән, кошлар өчен җимлекләр ясыйлар. Бу җимлекләр , гадәттә, агачтан яки башка табигый материаллардан эшләнә, аларны паркларга, мәктәп һәм балалар бакчалары территорияләренә эләләр. Бу эш, балаларда табигатькә карата мәхәббәт һәм җаваплылык хисе тәрбияләүгә ярдәм итә. Кошларны ашату акциясе, балаларның иҗади сәләтләрен ачу өчен дә менә дигән мөмкинлек бирә. Мәктәпләрдә һәм балалар бакчаларында кошларның төрле рәсемнәрен ясау буенча конкурслар үткәрелә. Балалар, үз фантазияләрен кулланып, төрле төстәге буяулар, карандашлар ярдәмендә, кошларның матур образларын тудыралар. Шулай ук, кулдан эшләнмәләр ясау да зур популярлык казана. Бу эшләр, кошларның төрле төрләрен, аларның яшәү урыннарын чагылдыра.												 «Кышын кошларны ашатыгыз!» акциясе, экологик тәрбия өчен бик мөһим. Бу чара, балаларга табигатьне саклау, аның байлыкларын кадерләү, һәм барлык тере җан ияләренә ярдәм итү кирәклеген аңлата. Кошларны ашату, аларның кышкы салкыннарда исән калуларына ярдәм итә, һәм бу, балаларның үзләрен табигатьнең бер өлеше итеп хис итүләренә этәргеч бирә.								Бу экологик акция, ел саен үткәрелеп, Татарстан халкының табигатькә карата мәхәббәтен һәм җаваплылыгын арттыруга зур өлеш кертә. 

                   Ватан Геройлары көне уңаеннан мәктәптә батырлык дәресе узды.


Россиядә Ватан Геройлары көне –  9 декабрьдә ел саен билгеләп үтелә торган истәлекле дата. Ул Россия Федерациясенең Федераль законы белән билгеләнгән. Бу көнне безнең илдә Советлар Союзы Геройлары, Россия Федерациясе Геройлары, Изге Георгий ордены һәм Дан ордены кавалерлары, илебез тарихына мәңгегә язылачак күренекле эшләре, казанышлары һәм гамәлләре булган кешеләр искә алына.				Ватан Геройлары көне уңаеннан тарих укытучысы Шигапова Г.Х. һәм директорның тәрбия эшләре буенча киңәшчесе Шакирова И.М. тарафыннан «Ватан Геройлары» дип исемләнгән батырлык дәресе үткәрелде. Чараның төп максаты – укучыларның Ватаныбызның героик тарих битләре турындагы белемнәрен киңәйтү, патриотизм, гражданлык, горурлык һәм туган илнең тарихи үткәненә хөрмәт тәрбияләү. Укучыларга презентация күрсәтелде, анда балалар хәрби бүләкләр тарихы, кешеләрнең батырлыклары, кыюлыклары һәм зирәклекләре турында белделәр. Укучылар алдында мәктәбебезнең афганчы-чыгарылыш укучылары – сугыш хәрәкәтләре ветераннары Сабиров Данаил Рамазан улы, Яруллин Илнур Гомәр улы, Хәсәнов Фәрит Рудил улы һәм Арча район халык оешмасының афган сугышчылары һәм «Боевое братство» җитәкчесе Багаутдинов Сергей Лимус улы һәм безнең юнармиячеләр чыгыш ясадылар. Очрашу балалар белән өлкән буын арасында әңгәмәгә әйләнд. Укучылар мондый сорауларга җаваплар алдылар: Чын солдат (хәрби) нинди сыйфатларга ия булырга тиеш, моңа ничек ирешергә? Армия нәрсәгә өйрәтә? Нәрсә өчен бүләкләр алалар?�Чара барышында балалар мондый нәтиҗә ясадылар: герой булып тумыйлар, геройлар сынау вакытында туа. Һәр чорның үз геройлары бар – үз Ватанын кыю саклаган, ил тарихына зур өлеш керткән кешеләр. Батырлык кылган, күпләре туган ил иминлеге өчен үз тормышларын корбан иткән кешеләр.�Бөек Ватан сугышы елларында, локаль сугышлар һәм махсус хәрби операция вакытында туган ил азатлыгы өчен җанын биргән якташларыбыз искә алынды.				Мәктәп музеенда, тарих укытучысы безнең авыл геройлары, махсус хәрби операциядә батырларча һәлак булган якташыбыз майор Аглиев Алмаз Хәмит улы һәм безнең чыгарылыш укучыбыз Гумарханов Булат Виталий улы турында сөйләде. Алар безнең күңелләребездә батырлык үрнәге булып калачаклар.

                   "Татар кызы, татар егете – 2025


Быелгы елның иң күркәм вакыйгаларыннан берсе – "Татар кызы, татар егете - 2025" исемле зур бәйге узды. Бу бәйге, һичшиксез, татар халкының бай мәдәниятен, гореф-гадәтләрен, милли рухын саклау һәм үстерүгә юнәлтелгән мөһим чара булды. Анда районыбызның сәләтле, зирәк һәм чибәр яшьләре катнашып, үзләренең осталыкларын, белемнәрен һәм милли үзенчәлекләрен күрсәттеләр.							Безнең мәктәбебез данын яклап, бу зур бәйгедә Хайдарова Илүзә һәм Галиуллин Раяз катнаштылар. Алар, чынлап та, лаеклы чыгыш ясап, жюри әгъзаларын һәм тамашачыларны сокландырдылар. Илүзә һәм Раяз, үзләренең татар моңын тирән аңлап, аны сәхнәдә бик матур итеп күрсәтә алдылар. Аларның бергә башкарган чыгышлары, милли киемнәре, татарча сөйләмнәре һәм, әлбәттә, моңлы җырлары тамашачылар күңеленә хуш килде.									Бәйгенең иң көтелгән һәм абруйлы номинацияләренең берсе – "Иң моңлы пар" номинациясендә Илүзә һәм Раяз җиңү яуладылар! Бу җиңү, һичшиксез, аларның тырышлыгы, сәләтләре һәм милли рухларының югары дәрәҗәдә булуы турында сөйли. Алар, чын татар егете һәм татар кызы образын тудырып, милли традицияләрне хөрмәт итүләрен һәм аларны киләчәк буыннарга җиткерү теләкләрен күрсәттеләр.			Без, мәктәп коллективы, Илүзә һәм Раязны бу зур җиңүләре белән чын күңелдән котлыйбыз! Аларның чыгышлары безнең өчен зур горурлык булды. Аларның сәләтләре, зирәклекләре һәм милли үзенчәлекләре безнең өчен һәрвакыт үрнәк булып торачак.


	�	"Татар кызы, татар егете - 2025" бәйгесе, Илүзә һәм Раяз кебек сәләтле яшьләрне ачып, татар халкының киләчәге өметле булуын раслады. Без алар белән горурланабыз һәм аларның алдагы тормыш юлларында уңышлар телибез!


Иске Чүриле мәктәбендә  "Яңарыш" агрофирмасы җитәкчесе Садыйков Илгизәр Минневәлиевич призына үткәрелгән көрәш ярышларында укучыларыбыз     Ахметгалиев Данияр һәм Миңнуллин Раяз 2 урынга лаек булдылар  .    Тренерлары Саляхов Марат Радик улына һәм егетләргә киләчәктә дә уңышлар телибез.


                             �                   �

            Яңа ел могҗизалары





            Яңа ел- һәр кешенең көтеп алган зур бәйрәме. Яңа ел – балачак бәйрәме, могҗизалар чоры. Аны күңелле итеп уздыру өчен эзлекле, ныклы әзерлек таләп ителә. Районыбыз күптән Яңа ел мохитенә чума башлады инде. Алда исә олыларны да, балаларны да күпсанлы бәйрәм чаралары көтә. Алар декабрь уртасыннан башланып, гыйнвардагы озын ялларны тулысынча колачлаячак. 


           Яңа ел алды мәшәкатьләренең иң мөһиме – кар сыннары ясау. Иң беренче мәктәп яны әйләнәсен өмә ясап, дәррәү кубып кар әвәләп төрле сыннар белән бизәдек.


          Укучылар, укытучылар һәм әти-әниләр  көче белән җан өрелгән бу сыннарга һәркем исе китеп, сокланып карый. 								Яңа ел – ул гаилә бәйрәме, могҗизалар көткән, хыяллар чынга ашкан вакыт. Мәктәбебездә дә бу могҗизаны бергәләп каршы алдык! Безнең укучылар Яңа ел тамашаларына бик җитди әзерләнделәр. Сәхнәбез төрле төсләргә күмелде: матур костюмнар кигән балалар җырлады, биеде, шигырьләр сөйләде. Аларның һәр чыгышында зур тырышлык һәм сәләт күренде.								Әлбәттә, Яңа ел тамашасы Кыш бабайсыз һәм Кар кызынсыз булмый! Алар да килеп, балаларны сөендерделәр, табышмаклар әйтеп, уеннар оештырып, бәйрәмгә тагын да ямь өстәделәр. Мәктәп коридорлары һәм сыйныф бүлмәләре дә Яңа ел рухына күмелде – бизәкләр, гирляндалар, матур ясалган открыткалар һәркайда күренеп торды. Чыршы тирәсендәге җыр-биюләр, уртак шатлык бәйрәмне тагын да онытылмаслык итте. Бу көнне без бер-беребезгә иң изге теләкләрне юлдык һәм киләчәккә өметләр багладык.





�        �





Яңа ел тамашасында кунакта





Мәктәбебез укучылары авылда  "Г.Тукай исемендәге музей комплексы" оештырган "Зажигаем по-Новому" тамашасына сәяхәт ясадылар. Чын әкият геройлары: Шүрәле, Убырлы, Лунтик, Вупсень, Пупсень, Шапокляк балаларны рәхәтләнеп уйнатып, ярыштырып күңелләрен күрделәр. Кыш бабай белән Кар кызы Җир йөзендә яхшылык кылып яшәргә, бер-береңне хөрмәт итәргә өндәделәр. Кыш бабай йортына кереп балалар үзләренең һөнәрләрен дә күрсәтергә өлгерделәр: шигырьләр сөйләп, җырлар башкар-дылар. Һәрберебезнең күңелендә изгелек, чисталык, сафлык яшәсен! Бары шул вакытта гына кеше бу дөньяда үзен бәхетле итеп тоячак!


                              �                       �





                                                  � 


� Кышкы салкыннар җитү белән  � табигатьнең матурлыгына сокланып, елга, күл, буаларның бозланган өслегендә йөрү, шугалак шуу яки балык тоту кебек яраткан шөгыльләребезгә омтылабыз. Ләкин, бу матурлык һәм күңел ачу артында зур куркыныч яшеренергә мөмкин – боз өстендәге фаҗигаләр. Бозның ныклыгын дөрес бәяләмәү, саклыкны оныту, бәла-казага юлыгу ихтималын арттыра. Шуңа күрә, һәркем боз өстендә сак булырга тиеш.


Ни өчен боз өстендә сак булырга кирәк?


Бозның ныклыгы берничә фактордан тора:


Температура: Су температурасының түбән булуы бозның ныклыгына уңай йогынты ясый. Әмма, температураның үзгәреп торуы, аеруча җылылык һәм салкынлык алмашынуы, бозны көчсезләндерә.


Су агымы: Елгалардагы яки чишмәләр янындагы боз, гадәттә, нык булмый, чөнки анда су агымы бозны эретә.


Кар катламы: Боз өстенә кар яву, аның ныклыгын арттырган кебек тоелса да, чынлыкта ул изолятор булып эшли, бозның тизрәк ныгуына комачаулый.


Бозның төсе: Аксыл яки соры төстәге боз, гадәттә, зәңгәр яки карасу төстәге боздан көчсезрәк була. Зәңгәр боз – иң ныклысы.


Кешеләр яки техника авырлыгы: Бозның ныклыгын билгеләгәндә, аның күтәрә ала торган авырлыкны исәпкә алырга кирәк.


Куркыныч билгеләре:


Бозның төрле калынлыгы: Бер үк сулыкта бозның калынлыгы төрле булырга мөмкин. Аеруча яр буенда, агачлар янында, чишмәләр кергән урыннарда боз көчсезрәк була.


Бозның ярылуы: Боз өстендә ярыклар, тишекләр яки су күренсә, бу куркыныч билгесе.


Бозның шаулавы яки сыгылуы: Боз өстендә барганда шаулау яки сыгылу тавышлары ишетелсә, тиз арада яр читенә чыгу зарур

     Кыш бабай остаханәсе!


  


�        �   Кыш – могҗизалар вакыты, ә Яңа ел – иң сихри бәйрәм! Бу көнне 1нче сыйныф "Бөркетләре" "Бөркет – Оста" дигән кызыклы юнәлешкә чумдылар, анда һәркем үзенең иҗади сәләтләрен күрсәтә алды.				 Кыш бабай остаханәсе ул –  Яңа ел кәефен күтәрергә һәм Яңа ел алдындагы матур мәшәкатьләрне күңелле итеп үткәрергә мөмкин бирә.						Уртак эш нәтиҗәсендә, Яңа ел бәйрәме өчен   кулдан ясалган матур әйберләр барлыкка килде!											Без үз бөркетләребез белән горурланабыз һәм аларның иҗади мөмкинлекләре һәм белемгә омтылышлары артачагына ышанабыз! Бу Яңа ел алар өчен якты тәэсирләргә, яңа ачышларга һәм, әлбәттә, үз куллары белән ясалган могҗизаларга тулы булсын!


          Район башлыгының Чыршы бәйрәмендә


�  Район Мәдәният йортында балалар өчен район башлыгының Чыршы бәйрәме үткәрелде.  Бәйрәмгә уку алдынгылары, спорт, мәдәният һәм башка өлкәләрдә уңышларга ирешкән укучылар чакырылды.  Безнең мәктәптән бу бәйрәмдә дүрт укучыбыз катнашты.


 �    4 декабрьдә Арча районы хакимиятендә актив волонтерларыбыз белән очрашу булды. Район башлыгы урынбасары Мөхәммәдияров Рамил Данил улы «Җиңү Волонтерлары» мәктәп отрядлары җитәкчеләренә һәм катнашучыларына район халкына бәяләп бетергесез өлеш керткәннәре, инициативалары һәм фидакарь хезмәтләре өчен рәхмәт хатлары тапшырды. Алар арасында безнең мәктәп волонтерлар отряды командиры, беренчеләр хәрәкәте советы рәисе Ганеева Алинә, педагог - оештыручы, беренчеләр хәрәкәте кураторы Шарафетдинова Гөлзада Нуриәхмәт кызы да бар. Котлыйбыз!


 








   �    10 декабрь көнне Сәфиуллин Раил Татарстан Республикасы яшьләр эшләре министры Азат Рифгать улы Кадыйров белән очрашуда катнашты.�Раил #МЫВМЕСТЕ халыкара премиясенең төбәк этабы җиңүчесе генә түгел, ә ярымфиналисты да булды. Министр аның проектын югары бәяләде һәм алга таба үстерү өчен кыйммәтле киңәшләрен бирде.�Шуны билгеләп үтәргә кирәк, «Эко-вызов» проекты төбәк дәрәҗәсендә генә түгел, халыкара дәрәҗәдә дә танылу алды.�Раилгә алга таба уңышлар һәм аның «Эко-вызов» проектын уңышлы үстерүен телибез!


�16 декабрьдә безнең районда ел саен үткәрелә торган «Полиглот» конкурсы узды. Конкурс кысаларында икенче сыйныфтан алып  алып унберенче сыйныфка кадәр укучылар берьюлы берничә телдә шигырь сөйләү сәләтләрен күрсәттеләр.				 							Аеруча игътибарны безнең талантлы укучыбызның чыгышы җәлеп итте, ул үзенең тиңдәшләре арасында лаеклы чыгыш ясады.�Назмиев Кәрим (2нче сыйныф укучысы) беренче урынны яулады. 			Җитәкчеләре: Камалиева Р. М., Рахимова Р. И.�            Котлыйбыз сине,


�      Казан шәһәренең "Татмедиа" конференция залында "Заман медиа киңлеге һәм мәктәп: уртак гамәлләр" дип исемләнгән VII нче Бөтенроссия фәнни-гамәли конференциясе узды. Әлеге конференциядә мәктәбебезнең инглиз теле укытучысы Шакирова И.М., Гайфуллина Л.Х. һәм 10 сыйныф укучылары Исмәгыйлова Адилә, Ганеева Алинә (җитәкчеләре Гайфуллина Л.Х., Шакирова И.М.) үз юнәлешләрендә уңышлы катнашып, җиңү яуладылар. Котлыйбыз аларны, киләчәктә дә уңышлар телибез

ССссссс


Сәхифәне Курса разъезды 

Яңа Кырлай авылы мәдәният йортында махсус хәрби операциядә катнашучылар, Әфганчылар, Чечня сугышы батырлары, Татарстанның төрле почмакларыннан килгән волонтёрлар, гуманитар ярдәм җыючы гына түгел, ә аны сугышчыларның кулларына илтеп тапшыручы курку белмәс батыр йөрәкле замандашларыбыз, ирләре махсус хәрби операциядә булган ханымнар җыелды. Һәм бу чараны башлап йөрүче, оештыручы батыр якташыбыз, авылдашыбыз Әфган сугышы ветераны- Яруллин Илнур Гомәр улы. Ул күп тапкырлар хәрби зонада булуы һәм махсус хәрби операциядә катнашучыларның гаиләләренә булышучы буларак билгеле шәхес. Чарада Татарстан Республикасы Иҗтимагый палатасы рәисе Зилә Рәхимьян кызы Вәлиева, хәрбиләр, Арча муниципаль районы Иҗтимагый советы рәисе Мифтахутдинова Надия Равил кызы, Арча муниципаль районы хәкимият җитәкчелегеннән- Регина Рамил кызы катнашты. Чара Яңа Кырлай авылы мәдәният хезмәткәрләренең матур җырлары белән үрелеп барды.


Соңыннан хәрби зонага гуманитар ярдәм төялгән машиналар колоннасы юлга кузгалды, ярдәм исән-имин барып ирешсен, илебездә тынычлык урнашсын иде!





Күңел җылысын салып





�  �        �





Мәктәбебезнең  укытучылар коллективы сугышчыларыбызга күңел җылысын салып, милли ризыгыбыз – чәк-чәк әзерләде. Бу татлы ризыклар, ярдәм итү максатыннан озатылачак зур партиягә кушыла. Безнең чәк-чәгебез – ул гади генә ашамлык түгел, ә туган җиребезнең ярдәм итү теләген белдергән символы да. Без , бу тәмле бүләкләр аша хәрбиләребезнең үз йортларының назлы җылысын, якыннарының сагынуын тоеп кабул итсеннәр!








                             Укучыларыбызның уңышлары!





�     Әхмәтов Тәлгать Хәбибрахман улы истәлегенә багышланган волейбол ярышларында Арча шәһәренең кызлар волейбол җыелма командасы  2 нче урынны яуладылар. Командада мәктәбебезнең 8 нче класс укучылары Авхадиева Алия, Закирова Илүзә, Минуллина Язилә, Фатыхова Әдилә уйнады. Кызларыбызны котлыйбыз!


1 нче урын-Кукмара командасы


2 нче урын-Арча командасы


3 нче урын-Теләче командасы


Җиңүче командалар медаль,  грамота һәм Кубок белән бүләкләнделәр.





�     �





19 декабрь көнне районыбызның 2025 елның иң яхшы спортчыларын бүләкләп үттеләр.


 Мәктәбебезнең 8 класс укучылары Минуллин Раяз көрәш буенча,  Авхадиева А., Закирова И., Минуллина Я., Фатыхова А. волейбол буенча Ел спортчылары исеменә лаек булдылар.


«Директорлар клубы»ның «Яңа Херсонес»та өченче сессиясе


            �      �  


1-4 декабрь көннәрендә Кырым Республикасының Севастополь шәһәрендә Россия Мәгариф министрлыгы һәм Гуманитар проектлар фондының флагман проекты «Директорлар клубы»ның III Стратегик сессиясе узды. Анда авыл мәктәпләре, интернатлар, кадет корпуслары һәм махсус ихтыяҗлары булган балалар өчен мәктәп җитәкчеләре катнашты. Бу Бөтенроссия проекты Россия Президенты Владимир Путинның йөкләмәсе буенча гамәлгә ашырыла. Бу проектта безнең мәктәп директоры Зөлфия Илгиз кызы Хәйруллина да катнашты.

